
 

ESKORIATZAN SORKUNTZA  SUSTATZEKO ZEDEMONTRE II. TOPAKETA 

 

Eskoriatzako Udalak "ZeDemontre" topaketaren bigarren edizioa sortu du mota guztietako 
sortzaile edo artistentzat, musika, antzerkia edo taularatu daitekeen beste edozein 
modalitatetan. 

Topaketa honen helburua egile, interprete eta sortzaileen sustapena bultzatzea da, kultur 
erakargarritasunak eta jarduera artistikoak bere estilo desberdinetan duten garrantzia indartzea 
eta suspertzea, eta eskoriatzarren kulturarekiko interesari irtenbidea ematea.  

ZeDemontre sortzaile edo artista ez-profesionalentzako topaketa da, ez-profesionaltzat hartuta 
lehiaketara aurkeztutako emanaldiarekin jarduera profesionalik egiten ez dutenak.  

 

1.- OINARRIAK. 

 
1.1.- Eskoriatzan jaiotako edo erroldatutako  pertsona guztiek parte hartu ahal izango dute 

topaketa honetan. Taldeen kasuan, taldea osatzen duten pertsonetako bat, gutxienez, 

Eskoriatzan jaiotakoa izan beharko da edo bertan erroldatuta egon. 

 

1.2.- Parte hartzen duten pertsonek edo taldeek gutxienez 30 minutuko saioa egin beharko 

dute zuzenean. 
 

1.3.- Banaka nahiz taldean parte hartu ahal izango da, eta ez dago adin mugarik  
 

1.4.- Emanaldiak  uztailaren 14an  izango dira. parte-hartzaileek eta antolatzaileek adostutako 
orduetan 
 

1.5.- Izena emateko epea ekainaren 23an amaituko da. Aurkeztu beharreko dokumentazioa 

honako hau da: izena emateko orria behar bezala beteta, bakarlariaren edo taldearen argazki 

bat, historia biografiko labur bat eta hautaketa faserako komenigarritzat jotzen duten ikus-

entzunezko edozein informazio. 
 

Eskaerak Eskoriatzako Udaleko H@ZI zerbitzuan aurkeztu daitezke, edo, telematikoki, 

www.eskoriatza. eus 
 

1.6.- Kultura eta kirolak batzordeak izendatutako pertsonek osatuko dute epaimahaia. 

Epaimahaiak eskaera guztiak aztertuko ditu, eta ahalegina egingo du eskaera guztiek 

topaketan parte har dezaten, baina programatu daitekeen baino emanaldi eskaera gehiago 

izanez gero, aukeraketa bat egingo da. 

 

Aukeraketa egiteko aurkeztutako materialaren kalitatea izango da kontuan.   

 

1.7.- Izena emateko epea amaitu eta hautaketa egin ondoren, Udala harremanetan jarriko da 

izena eman dutenekin emanaldiaren ordua eta bestelako xehetasunak lotzeko. 
 

1.8.- Udalak jarriko ditu oinarrizko azpiegiturak: eszenatokia, argi eta soinu ekipoa… 

 

Emanaldiak ahal den neurrian aire zabalean egingo dira . Eguraldi txarragatik edota parte-

hartzaileek eskatuta epahaimaiak erabaki ahal izango du  Zaldibar antzokia, Ibarraundi 

museoa edota udalaren gainontzeko eraikuntzaren bat erabiltzea. 

http://www.eskoriatza/


 

 

1.9.-Topaketan parte hartu dutenen artean sari bakarra egongo da, 300 eurokoa, ondorengo 

irizpideen arabera:   

 

• Kalitatea.  

• Taularatzea eta estetika. 

 

Saridunaren emanaldiaren erdia baino gehiago euskaraz izanez gero, 100 euro gehituko zaio 

sariari, hau da, guztira 400 euro izango dira. 

 

1.10.- Gainontzeko parte hartzaileen artean hainbat accesit banatuko dira: 100 euro, 

banakakoei eta bikoteei  eta  200 euro, taldeei. 

 

Horretaz gain, emanaldiaren erdia baino gehiago euskaraz egin dutenei 50 € gehiago emango 

zaie. 
 

1.11.- Lehiaketaren aurrekontua 1.500 eurokoa izango da guztira. Aurreikusi baino parte-

hartzaile gehiago egonez gero, kreditua handitu ahal izango da, Kultura eta Kirol Batzordeak 

proposatu ondoren. 
 

1.12.- Oinarri hauetan aurreikusi ez den edozein gertakari edo horien interpretazioari buruzko 

zalantzak Kultura eta Kirola batzordeak erabakiko ditu, edo, hala badagokio, Udalak 

izendatutako epaimahaiak. 

 

2.- ARAUDI APLIKAGARRIA. 

Oinarri hauek eta dirulaguntzak ematerakoan indarrean dauden gainerako arauek arautuko dute 
topaketa hau, eta baita onuradunaren eta erakunde emailearen arteko harreman juridikoa ere. 

Oinarri hauetan aurreikusi gabekoetarako honako hauek aplikatuko dira: 

Eskoriatzako Udalak dirulaguntzak emateko erregimena arautzen duen Ordenantza Orokorra 
(GAO 85. zenbakia, 2021eko maiatzaren 10a) 

39/2015 Legea, urriaren 1ekoa, Administrazio Publikoen Administrazio Prozedura Erkidearena. 

Diru laguntzei buruzko azaroaren 17ko 38/2003 Lege Orokorra (Estatuko Boletin Ofiziala: 2003-
11-18) eta lege hori garatzeko uztailaren 21eko 887/2006 Errege Dekretuaz onartutako 
Dirulaguntzei buruzko Erregelamendu orokorra. 

Diru laguntzei buruzko Eskoriatzako Udalaren 2020-2023 Plan Estrategikoa (2020ko martxoaren  
17ko GAO). 

 
3.- DATUAK BABESTEKO LEGERIA. 

 

Datuak babesteko legeriarekin bat etorriz, jakinarazten dugu eskabideekin batera doazen datu 

pertsonalak Eskoriatzako Udalaren ardurapean tratatuko direla parte-hartzaileak 

identifikatzeko helburuarekin. Parte-hartzaileen zerrenda udalaren webgunean eta 

komunikabideetan argitaratuko dela jakinarazten da. 
 

4.- ORGANO ESKUDUNA. 

Oinarri hauek onartzeko organo eskuduna Alkatea da (Toki Araubidearen Oinarriak arautzen 



dituen apirilaren 2ko 7/1985 Legearen 22.2.e artikuluan aurreikusitakoaren arabera). 

 

5.- DIRU IZENDAPENA.  

Aurrekontu izendapena 1.500  eurokoa da, eta 2023an honako aurrekontu-aplikazioaren 
kargura finantzatuko da:0400.480.334.80.01, 

 

 

 

 

 


